
А. М. Рагілевіч (Беларусь) 
ВЫКАРЫСТАННЕ КАНАТОНІМАЎ З НАЦЫЯНАЛЬНА-

КУЛЬТУРНЫМ КАМПАНЕНТАМ ЯК СРОДКУ ФАРМІРАВАННЯ 
ЛІНГВАКУЛЬТУРАЛАГІЧНАЙ КАМПЕТЭНЦЫІ 

У вучэбнай праграме па вучэбным прадмеце «Беларуская мова» зафік-
савана адна з асноўных задач вывучэння скарба нацыі – усведамленне мовы як 
формы выражэння нацыянальнай культуры, узаемасувязі мовы і гісторыі 
народа, нацыянальна-культурнай спецыфікі беларускай мовы [1]. Гэта ў сваю 
чаргу абумоўлівае выкарыстанне на ўроках беларускай мовы лінгвакуль-
туралагічнага падыходу, які спрыяе фарміраванню ў вучняў лінгвакультура-
лагічнай кампетэнцыі. 

Даследаваннем указаннай кампетэнцыі займаліся такія даследчыкі, як 
В. У. Вараб’ёва, С. А. Кашарная, В. А. Маслава, І. Д. Прохарава, М. А. Мі-
гненка і інш. Грунтуючыся на інтэграванні меркаванняў шэрагу спецыялістаў, 
А. С. Носава прапануе наступнае азначэнне: «Лінгвакультуралагічная кампе-
тэнцыя – сістэма ведаў пра культуру, увасобленая ў нацыянальнай мове, 
асобасныя якасці, якія набываюцца ў працэсе засваення сістэмы культурных 
каштоўнасцей, якія рэгулююць камунікатыўныя паводзіны носьбітаў гэтай 
мовы» [2]. У сваю чаргу Н. С. Старжынская адзначае, што лінгвакультура-
лагічная кампетэнцыя «праяўляецца ў цікавасці да роднай мовы і элемен-
тарным эмацыянальна-каштоўнасным стаўленні да яе як складніка культуры; 
першапачатковай нацыянальнай самасвядомасці» [3].  

Грунтуючыся на даследаваннях у адукацыі, аналізу ўласнага вопыту ў на-
вучанні мове, а таксама з улікам пераарыентацыі ў ХХІ ст. адукацыі з пазіцыі 
«ведаць, каб памятаць» на пазіцыю «ведаць, каб умець і дзейнічаць» намі была 
распрацавана сістэма заданняў з канатонімамі з нацыянальна-культурным кам-
панентам.  

Заданне 1. Запішыце асацыяцыі, якія ўзнікаюць у Вас на канатонімы 
з нацыянальна-культурным кампанентам. 
Францыск Скарына Ефрасіння Полацкая Кастусь Каліноўскі Рагнеда

Заданне 2. Падрыхтуйце паведамленне пра Рагнеду з дапамогай наступных 
слоў-асацыяцый: 

Рагнеда – дачка крывіцкага князя – палачанка – Гарыслава – вечная 
парадзіха – гардыня недаступная – Анастасія – першая на Русі манашка. 

Заданне 3. Падрыхтуйце паведамленне пра Ефрасінню Полацкую 
з дапамогай наступных слоў-асацыяцый: 

Прадслава – унучка Чарадзея (Рагвалодава адроддзе) – князёўна – нявеста 
Хрыста – Ефрасіння Полацкая – духоўная княгіня – кнігапісальніца – заступ-
ніца, памочніца пакрыўджаных – славутая асветніца. 

Заданне 4. Прачытайце сказы, выявіце, пра каго ідзе гаворка, і растлу-
мачце значэнне вылучаных слоў. 

А цяпер таямніца літар – у яго руках: ён, нібы хросны бацька іх, ён, нібы 
сам бог-тварыцель, глядзіць на свае гэтыя літары… (Лойка А. Францыск 
Скарына, або Сонца Маладзіковае). 

Настаўнік Францыск у нас міласнік навукі і мудрасці... (Петрашкевіч А. 
Напісанае застаецца). 

Прычына склікання Вашых дастойнасцей наступная: прыбыў нейкі вельмі 
вучоны малады чалавек, доктар мастацтваў, бедны, родам з надзвычай 
далёкіх краёў, магчыма, на чатыры тысячы міляў і больш ад гэтага слаўнага 
горада, для таго, каб узвялічыць славу і бляск Падуі, а таксама красуючай 

супольнасці філосафаў гімназіі і святой нашай Калегіі (Петрашкевіч А. Напі-
санае застаецца). 

Не хацеў ты гэтага, белы наш конік, Юры наш, пераможны наш 
(Караткевіч У. Кастусь Каліноўскі). 

У таўпе жандармаў-вусачоў // Ідзе на суд «Літвы дыктатар» – // 
Патомак слаўных Крывічоў (Машара М. Смерць Кастуся Каліноўскага). 

Радуйся, памочніца пакрыўджаных, сумных пацяшэнне! Радуйся, удоў 
і сірот заступніца! (Дудараў А. Крыж). 

Насцеж да кніг адчыняюцца дзверы – стала настаўніцай роднай зямлі 
(Бічэль-Загнетава Д. Ефрасіння Полацкая). 

Вось яна і кіеўская княгіня, жонка Уладзіміра, маці княжычаў, і не 
пужае яе неўраджай, голад, вайна, але не ўсе захацелі б памяняцца з ёю лёсам – 
стаць жонкай карніка, забойцы, ката бацькоў... (Тарасаў К. Тры жыцці 
княгіні Рагнеды). 

Так багі вырашылі – Вялікае Княства Вітаўту, ён – валадар, збавіцель 
айчыны... (Тарасаў К. Пагоня на Грунвальд). 

Заданне 5. Прачытайце ўрывак з твора А. Петрашкевіча «Прарок для 
Айчыны», знайдзіце моўныя сродкі, якія ўдзельнічаюць у стварэнні 
асацыятыўнага арэола канатоніма Францыск Скарына. Вызначце іх функцыю 
ў кантэксце. 

Б о н а. Неверагодна! І законы, і вольнасці, і суды – адны для ўсіх: ад князя 
да селяніна. Нас жа засмяе Еўропа! 

С к а р ы н а. Можа і так стацца, найяснейшая каралева, што Еўропе ў нас 
давядзецца вучыцца. Тым больш што вы даўно дакляруеце стварыць шчаслівае 
каралеўства па Платонавым узоры... 

Б о н а. Мне шкада вас, летуценнік! 
С к а р ы н а. Так, летуценнік. І мой дэвіз – роўная свабода ўсім, агульнае 

багацце для ўсіх. І ён не прыдуманы некім злым. Ён паходзіць ад закона 
прыроджанага: тое чыніце іншым усім, што самому люба ад іншых усіх. І таго 
не чыніце іншым, чаго сам сабе не хочаш ад іх меці... 

Б о н а. Вы, доктар Скарына, на здзіўленне лёгка нажываеце сабе не толькі 
супраціўнікаў, але і ворагаў. 

С к а р ы н а. Вышэй за ўсё на свеце я цаню ісціну, яснавяльможная 
каралева. 

Г а ш т о л ь д. Я падзяляю гэтую думку доктара, як і многія яго заўвагі да 
Статута, хоць мы з ім далёка не ў дружбе. 

Я н. А я з доктарам у даўняй дружбе, але мне ўсё ж падалося, што ён сёння 
вольна ці не вольна наважыўся не столькі ўмацоўваць новымі законамі 
дзяржаву, колькі прапаведаваць рэфармацыю і роўнасць усіх перад законам. 
Перад Богам – згодзен, але ж не перад законамі... Ужо сам факт пастаноўкі 
вамі, доктар, на першае месца натуральнага ці, як вы кажаце, прыроджанага 
чалавечага права, раней Бібліі і кананічнага права, сведчыць аб шкодным 
і небяспечным вальнадумстве.  

Б о н а. Мы былі б далёка ад ісціны, калі б сказалі, што ў нас сяброўскія 
адносіны да біскупа Яна, але да яго ацэнкі вальнадумства доктара (глядзіць на 
караля) мы далучаемся. 

С к а р ы н а. Я дзіця сваёй эпохі, што носіць імя Адраджэнне, і быць 
вальнадумцам не толькі маё прызванне, але і мой абавязак перад Айчынай, мая 
найяснейшая каралева. 

Б о н а. Баста! Баста! 
Ж ы г і м о н т. Вы добры і разумны чалавек, доктар Скарына, а таму не 

ўберагчы вам галавы... 

С к а р ы н а (з усмешкай). Адсякаць такую галаву, як мая, ваша вялікасць, 
сабе ж на страту... 

Г а ш т о л ь д. Асабліва калі ўлічыць, што з дапамогай доктара нам 
давядзецца надрукаваць Статут, хочам мы таго ці не... 

Б о н а (ускоквае з трона). Вам бы спачатку пра тое нас спытацца! 
Аўдыенцыя скончана! Баста! (Выходзіць) (Петрашкевіч А. Прарок для 
Айчыны). 

Такім чынам, у выніку выкарыстання на ўроках беларускай мовы заданняў 
з канатонімамі вучні атрымаюць не толькі нацыянальна-культурную інфарма-
цыю, але і ўдасканаляць творчыя здольнасці і навыкі камунікацыі. 

Н. А. Развадовская (Беларусь) 
ХУДОЖЕСТВЕННОЕ СВОЕОБРАЗИЕ  
ВОЕННОЙ ЛИРИКИ В. С. ВЫСОЦКОГО 

Творчество В. С. Высоцкого является неотъемлемой частью русской 
литературы второй половины ХХ века. Не признанный официальной властью, 
с опаской относившейся к барду-бунтарю, В. С. Высоцкий еще при жизни стал 
истинно народным поэтом. 

Друг Высоцкого, Л. А. Филатов, после смерти поэта написал: «Он замол-
чал. Теперь он ваш, потомки, // Как говорится, «дальше – тишина»« [3, с. 4]. 
К счастью, слова Л. А. Филатова не стали пророческими: песни и стихи 
В. С. Высоцкого по-прежнему востребованы у людей разных поколений, хотя 
после смерти барда прошло уже сорок лет. Востребованность Высоцкого-поэта 
объясняется, очевидно, тем, что он говорил о важных вещах, таких, как любовь, 
патриотизм, вера, жизнь. Говорил о важном и сложном, но простым и понят-
ным языком. А еще, наверное, потому, что Высоцкий умел в своих стихах 
и песнях быть разным, при этом оставаясь самим собой, искренним и честным.  

Лирика В. С. Высоцкого отличается невероятным разнообразием: граж-
данская, медитативная, философская, интимная, «городской романс» и т. д. Но 
особое место в творчестве В. С. Высоцкого занимала лирика о войне. Родив-
шийся в 1938 г., Высоцкий не мог принимать участия в боевых действиях, но 
он был ребёнком войны, и память о ней вошла в его плоть и кровь. «…мы дети 
военных лет – для нас это вообще никогда не забудется. Один человек метко 
заметил, что мы «довоевываем» в своих песнях. У всех у нас совесть болит из-
за того, что мы не приняли в этом участия» [2, с. 89]. 

Почти всю свою творческую жизнь В. С. Высоцкий писал о войне: «Самые 
первые мои военные вещи были написаны для картины «Я родом из детства». 
С тех пор я написал для кино несколько десятков песен о войне» [2, с. 90].  




